
BirLi dik is-sena kien jahbat eghluq il-hamsa u ghoxrin anniversarju mit-
twaqqif tal-kazin, kulhadd kien tal-fehma li jaghmlu festi tabilhaqq xier-
qa biex ifakkru din il-grajja storika. Kien hemm suggerimenti li jaghmlu
stendard gdid bl-arma tal-kazin irrakkmata fid-deheb; li jzanznu sett
kurunetti u platti; li jwahhlu rhama kommemorattiva mal-hajt tal-kazin; u
fuq kollox li jtellghu aktar murtali u kaxxi infemali mis-soltu. “Dawn
is-suggeriménti,” qal il-kaxxier bi kburija parlamentari, “jehtiegu l-fondi,
izda nittamaw li I-generozita tal-membri kif ukoll tal-benefatturi taghna
ma tonqosx. Min-naha taghna ahna ghandna pjani ohra biex nigbru I-flus
mehtiega.” U dawn il-pjani ma kenux hag’ohra hlief li bis-sewwa jew bid-
dnewwa jdeffsu lis-sur Tonin fil-kumitat, Niftiehmu, ma kenitx haga hafifa.
Il-fjask ta’ l-ahhar elezzjoni kien ghadu frisk wisq f’mohh is-sur Tonin,
meta minkejja l-flus li kien tajjar, mhux biss baqa’ l-art, izda tilef
l-ghoxrin lira u waqa’ f’halq it-tfal. Minhabba f’hekk kien halef li sold
iehor minn butu ma johrogx u lejn il-kazin ma jharisx.Izda l-membri kienu
jafu li z-zmien inessi, u ghalhekk qabbdu lit-tabib Axiaq, li minnu s-sur
Tonin kellu suggistjoni kbira, biex jara kif jaghmel u jdawwar fehmt is-
sur Tonin. It-tabib ma tilifx zmien, u l-Hadd fil-ghodu baghat ghalih ma’
Rozi s-seftura. Tilqghu fil-bieb kien hemm is-sinjura Amelja.
“Bon giorno, sur Tonin ... Idhol ... Tommy qed jistenniek.”
“Ara s-sur Tonin! Idhol ’1 hawn. Ejja ha noqoghdu npac¢pcu ftit.”
“X’inqala’ tabib?”
“U le, xejn ... xejn ... Xtaqt inkellmek nagra. Poggi. Ara xi tghidli ghal
dawn is-sigarri, iddubbajthom baxx baxx. Jiena sibthom tajbin hafna, u
anki ghas-soghla nirrikmandahom. Cikka kif ghadditilha rigilha? Xi mument
irrid nasal wasla. Ma ghandhiex ghalfejn timla rasha. Jekk tibqa’ taghmel
minn dak l-ingwent li tajtha ma ghandhiex ghax tmur hazin ...”

Ha erba’ nifsijiet twal, u meta l-kamra mtliet bid-duhhan, it-tabib rega’
beda:
"Naf li m’intix ser tiehu pjacir b’li ser nghidlek, imma ghandna bzonnok.
Ara Toninu, inti taf li din is-sena il-kazin ser ifakkar il-gublew tal-fidda,
u kif tista’ tahseb, irridu naghmlu festi li jibqghu jissemmew. Biss, biex
nibdew, irridu kumitat gdid ... jekk jista’ jkun, l-ahjar nies tar-rahal.
Goxtg is-surmast ga qalli li jaccetta. Inkunu int u jien naghmlu differenza,

xi tghid?”

Is-sur Tonin baxxa rasu, u b’wi¢¢ li tassew kien igiblek hniena, beda
jlaqlaq skuza wara l-ohra. L-ewwel qallu ghax ma jingalax, imbaghad
ghax ibati bl-istonku ... ghax huwa nervuz ... u mhux tajjeb ghal dawn
l-affarijiet ... ghax jibza’ li jigrilu bhall-ahhar elezzjoni u ma jitlax ...
ghax Cikka titilqu u hu ma ghandu 'l hadd min idur bih. Kull skuza lis-sur
Tonin kien igib, it-tabib Axiaq kien iwaqqaghhielu bhal tazza ilma: daqga
billi jtaptaplu fuq spallejh, ohra billi joffrilu sigarru iehor, daqga billi
jaljenah u jdawwarlu l-kliem. Insomma, ghal kull skuza sablu tapp, min-
barra ghall-ahhar wahda. Ghall-ewwel darba wic¢ it-tabib deher imhasseb.
Fl-ahhar mill-ahhar, is-sur Tonin deher li kien irnexxielu jaghmel togba
kbira bizzejjed fix-xibka tat-tabib biex ighaddi minnha. Izda x-xorti riedet
li dak il-hin dahlet is-sinjura b’gabarré li kien fih zewg grokkijiet u xi
frit gallettini. Ghad-dehra taghhom ghajnejn is-sur Tonin bdew jibbru.
It-tabib hares harsa lejh, ta daqqa ta’ ghajn lejn martu u “Ejja ghax tik-
shilna, sur Tonin” qallu b’nofs dahka.

Kienu ghadhom ikemmxu xufftejhom u jqahqhu minn taht meta t-tabib
rega’ bdielu, did-darba quddiem martu.

“Kif, allura x’inhi r-raguni li l-mara ma tantx ghandha hajra tarak fil-
kumitat?”

“U ... ghax ma tafx ...? Mhux ghax se tindahalli, imma ghax ma tridx
tarani nitbagbaq, spe¢jalment fuq li kien grali....”

“Ma ghandhiex tort sa barra, niftiehmu Tonin, ghax min jaf kemm-il darba
nkwetajtha ’l Amelja. Imma ma nafx la tkun tinteressa ruhek, bhalek u
bhali, aktar titmashan jekk tkun barra l-kumitat.”

“Minn dagshekk, veru...”

“Barra minn hekk, Toninu, meta nilhqu l-etd taghna nderru rridu, mhux
hekk?”

*Mitt darba u elf ... Ghax taf x’ini, miskina Cikka dejjem wehidha u jekk
inkun fil-kumitat tibda tiddejjaq...”

“Ghal dagshekk thabbilx rasek,” hatfu t-tabib, “kull meta jkollna laqgha,
tibda tmur ghaliha Amelja u ggibha hawn.”

Ghal kliem bhal dan, is-sur Tonin ma setax isib twegiba. Aktar u aktar
billi s-sinjura baqghet il-hin kollu thares lejh. L-gharaq qabad se jxoqq
ghalih. Beda jhares lejn il-pittura mdendla mal-hajt, minghajr ma beda
jaraha. Hakk imniehru kemm-il darba u telghetlu xerqa kerha.

“Allura x’se tghidilna, Toninu?” impusturah it-tabib.

“Insomma rispett tieghek taf, u tas-sinjura.”

“U mel’hekk! Mur gibilna tnejn ohra milli jaharqu, Amelja, jekk joghgbok
u taghmilx frit.”

Meta d-direttur tal-kazin wahhal fis-sala l-inkwatru bil-lista tal-kumitat
il-gdid, il-president ma kienx ghajr Anthony Callus, maghruf ma’ kulhadd
bhala s-sur Tonin. It-tabib Axiaq b’ghemil kbir ta’ ¢ahda kien laqa’ 1i
joqghod viéi president.
setghux jongsu li jhallu I-frott taghhom. Kulhadd ghen kemm seta’, il-
bi¢é¢a l-kbira billi dahhlu jdejhom fil-but u baqghu m¢ahhda minn dik ix-xi
haga zghira. Ohrajn ’il-membri I-horox taw sahhithom u I-hin taghhom,
jahdmu fl-injam, ibajdu, jizbghu u jaqilghu u jwahhlu madum. In-nisa
lanqas baqghu lura, billi min kien jinqala’ qaghad ihit bnadar, stendardi u
paviljuni, kif ukoll il-purtieri tal-kazin li nqatghu godda ghall-okkazjoni.
Kif kien mistenni, is-sur Tonin bhala !-president, ghogbu jaghmel minn
butu d-donazzjoni generuza ta’ mitejn lira sterlina. Ma kenitx haga hafifa
ddawwar lil mart is-sur Tonin favur l-ghoti tal-mitejn lira. Izda meta I-
mara tat-tabib stess, fuq ordnijiet ma ghandniex xi nghidu ta’ dottor Axiaq,
tarrfitilha li kienu se jdendlu zewg kwadri taz-zejt fis-sala, wiehed taghha
u l-iehor tieghu; u meta s-sur Tonin habbrilha li ghandhom jistiednu lill-
Gvernatur u li hija se tkun prezentata lill-mara tieghu, allura Cikka,
bhas-soltu, ghalqet halqha u bdiet tixtieq iz-zmien igerbeb halli r-rahal
kollu jkun jista’ jaraha mdandna, kif wara kollox kien jixraq lill-mara tal-
president tal-kazin.

U jum il-festa wasal. Kulma kien imhejji sar b’sodisfazzjon kbir tal-
membri tal-kazinu l-partitarji. Izda l-qofol kien il-Hadd wara nofs-in-nhar,
meta [-Gvernatur, wara t-tberik mill-Kappillan, Kellu jikxef l-irhama li
kellha tibqa’ tfakkar dak il-jum glorjuz.

Nofs siegha qabel il-wasla tal-Gvernatur, il-misrah kien mahnuq bin-
nies, u l-bandisti kienu ghall-lest fuq il-plancier, kemm jaghtihom is-
sinjal is-surmast u jibdew il-God Save. Tal-kumitat bin-nisa taghhom,
fosthom is-sur Tonin u martu, kienu fuq il-parapett, kollha herqana jis-
tennew il-wasla ta’ 1-E¢cellenza Tieghu. Fil-hin preciz, il-karozza sewda
dehret riesqa, quddiemha zewg muturi tal-pulizija. Ghal din id-dehra, il-
folla migbura fil-misrah infexxet f’capcip kbir, il-musketterija bdiet tfaqqa’
bla hniena fil-waqt li I-banda daqqet I-Innu Nazzjonali. Wara li hadu b’
idejn il-membri tal-kumitat u n-nisa taghhom, it-tabib Axiaq kif kien mif-
tiehem minn gabel, ghamel diskors fejn fakkar, minghajr ma halla xejn
barra, is-sehem tal-kazin fil-hajja kulturali u so¢jali tar-rahal. Imbaghad
il-Gvernatur gie mistieden biex jikxef l-irhama kommemorattiva li giet
imbierka mill-Kappillan fost i¢-¢apéip tan-nies u t-tlugh tal-kaxxi nfernali,
li ntemmu ma ghandniex xi nghidu bil-bombi tal-gelatina. Imbaghad telghu
fuq, fis-sala fejn kien hemm jistenniehom trattament bil-kif. Izda l-pro-



gramm, li sa dak il-hin kien miexi harir, sfratta f’daqqa x’hin fis-sala
dahlet Cikka. Mart is-sur Tonin kienet ilha x-xhur is-shah thewden fuq
dik il-pittura taz-zejt li kellhom idendlu fis-sala taghha u ta’ zewgha.
Tistghu tahsbu kif baqghet x’hin fac¢cata, fl-aktar post prominenti lemhet
ix-xbieha taghha. Issa Cikka kienet taf, ghalkemm bhan-nisa kollha qatt
ma kienet tasal biex tammetti, li ma jistax ikollok pittura b’wic¢é sabih
jekk wiccek ikun ikreh. Izda Il-pittur langas kellu l-jedd li b’daqqa ta’
pinzell johdilha I-ftit li n-natura b’xehha kbira kienet tatha. Gmiel, huwa
minnu, ftit li xejn kellha — wic¢cha kien zghir wisq ghal bgija ta’ rasha.
Madankollu ghajnejha Zzoroq lewn il-bahar fond, kbar u ¢ari kienu jigbruha,
u b’xi mod ipattu ghan-nuqqasijiet l-ohra. Mhux ta’ b’xejn baqghet b’hal-
gha miftuh x’hin rat li l-pittur, jew b’kapri¢¢ jew b’nuqqas ta’ hila, kien
gerdilha l-haga wahdanija li kienet titpaxxa biha meta thares lejn il-mera.
Minflok kbar u ¢ari, ghajnejha kienu issa zghar bhal ta’ qazquz, u dak li
hu aghar, wahda thares ’l hawn u l-ohra thares ’] hinn. Biex taghqad,
Cikka dehrilha li rat lis-sinjura tal-Gvernatur u lill-mara tat-tabib iharsu
lejn il-pittura, imbaghad lejha u jitbissmu minn taht. Ma kinitx tbissima
ghax f’daqqa wahda daret lejn zewgha u b’gargi dagshiex qaltlu:.

*Din il-pittura kollha li kellhom jaghmlu tieghi? Haduhom il-mitejn lira
u t-tabib Axiaq u shabu?! Mur obsor kemm jafu jaghmlu l-affarijiet tal-
kazin ...!”

Ghal dan il-kliem kulhadd dawwar ghonqu u x’hin lemhu ’l mart is-sur
Tonin f'dik id-daghdigha baqghu ssummati. Zewgha nbela’, izda wara ftit
ipprova jikkalmaha. X’tikkalma! Aktar bdiet tghajjat.

“Dazgur” werzqget, “int ghal qalbek ghax giebek tajjeb lilek, ahjar milli
int! Inma mhux se jitpaxxew minn fuq dahri dawn in-nies, ghax ara x’qed
nghidlek, irridek taqilghu issa stess!”

“Imma issa?! Quddiem dawn in-nies?! Quddiem il-Gvematur u l-Kappil-
lan?!”

“Ma jimpurtanix mill-Gvernatur u l-Kappillan u t-tabib Axiaq! Ara x’ghidt-
lek, agilghu issa stess qabel ma naghmel xi wahda kbira!”

Kull min kien hemm fehem li kien ikun jagbel jekk dak il-kwadru jinqala’
minn fejn kien. Ghalhekk it-tabib Axiaq qabbad lil Gamri 1-bidillu jnizzlu
minn hemm fuq bla telf ta’ zmien. Kif kien f’idejn Gamri, Cikka hatfithulu
u, bi hruxija ta’ tigra mugugha, dahhlet difrejha fil-pittura u baqghetniezla
s’isfel. Imbaghad qabdet il-gwarni¢ u fis-sahna li kellha ghattnitu bhalli-
kieku kien tal-kartun. Imbaghad daret lejn zewgha u b’wiécha jrajjar in-
nar qaltlu:

“Imxi lejn id-dar u iftah ghajnejk tirfes l-ghatba ta’ dal-post ghax jar-
ralek.”

It-tabib Axiaq ghamel hiltu kollha biex isewwi l-hsara li kienet saret,
izda l-imgieba ta’ Cikka lill-mistednin kienet reghxithom bla tarf, hekk li
sfaw fix-xejn.

Dak il-lejl hafna kienu n-nies li ma ghalqux ghajn ma’ ghajn, izda forsi
l-aktar wiehed li dam jitqalleb, minbarra s-sur Tonin, kien ‘it-tabib Axiaq.
Kien hu li hajjar lis-sur Tonin johrog ghall-Kumitat, u kien hu li qabbad
1il Gakbu jaghmel dawk l-imberkin ta’ kwadri. Aktar ma beda jahseb f’hekk,
aktar beda jiftakar fil-ghajb li kien waqa’ fuqil-kazin, sewwa sew fil-jum
meta kulhadd kien haseb li ser jitnizzel b’ittri tadd-deheb fil-grajja tar-
rahal. Ghalkemm bl-ebda mod ma seta’ jahfirha lil Cikka ghall-imgieba
taghha, huwa deherlu li Gakbu ma kienx hieles ghal kollox mill-htija ta’
dak li gara. Wara kollox, hu pittura kien qabbdu jaghmel u mhux karikatura.
Ghalhekk ghodu ghodu baghat ghalih. Gakbu dahal quddiem it-tabib gisu
kelb mismut.

“Ridt xi haga, sinjur?” stagsa Gakbu minn taht ilsien.

“Ma tafx ghalfejn bghatt ghalik? Hemm x’fettillek ...?”

‘Ghal pittura qed tghid?”

“Mela ghal xiex? Dak x’fetrillek ...?”

“U erhilha ha tiehu!”

*X’jigifieri?!” stagsa t-tabib imhawwad.

“Ghax la trid taf,” qallu Gakbu wagqt li ha nifs qawwi bhal meta wiehed
ikun ged inehhi togla minn fuq l-istonku tieghu, “dak jien ghamilt hekk
mhux b’nuqqas ta’ hila, izda minn rajja, ha npattilha ta’ kemm habbtitna
fl-imghoddi, meta ma kenitx thalli lis-sur Tonin jersaq lejn il-kazin. Dik
ilha lesta aktar minn hmistax u ma gibthiex qabel halli ma tqabbadnix
nerga’ naghmilha. U biex nurik kemm li ghamilt, ghamiltu b’kaprié¢, langas
flus ma rrid taghhom, ghalkemm ghamilt aktar minn hames liri spejjez.”

It-tabib Axiaq ma kienx jaf kellux jinfaqa’ jidhak jew iwaqqa’ kullim-

kien bl-aghjat ghal din I-istqarrija tal-ghageb. Izda wara ftit dar lejn
Gakbu, u b’nofs dahka u nofs ¢anfira qallu:
“Irringrazzja 'l Alla li ma kontx naf dan il-bierah fil-ghaxija Gakb, ghax
fit-telfa li kelli ma ridt xejn biex nghid lis-sur Tonin.U hu I-kelma tieghi,
li kieku s-sur Tonin sar jaf bil-bi¢c¢a, la hu ma kien jerga’ jidhol il-kazin
u wisq inqas int ... U mbaghad il-grajja tal-gublew flok b’ittri tad-deheb
kienet tinkiteb bid-demm. U I-ghajb fuq ir-rahal kien ikun wisq akbar.

